
Las Annalas 2011
èn cumparidas
Dumenic Andry ha sfeglià las An-
nalas 2011 che èn cumparidas
dacurt e descriva il cuntegn. 2

Fiastas e tradiziuns
da baselgia a Laax
Dacurt è cumpari ina dvd davart
ils usits e las isonzas en connex cun
las festas ecclesiasticas a Laax. 5 LA VOUSCH DA SURMEIR

■ (lr/mp) La Lia Rumantscha
ha edi d’incuort ün cudaschet
per uffantins. Quel ha il titel
«Cupicharoulas» (vallader) o
«Cupiroulas» (puter). L’inten-
ziun es da dar in man l’ouvra a
mammas, baps, nonas e baze-
gners ün mez chi tils permetta
da giovar cul uffant o abiadi do-
vrond la lingua. Sper ils versets
populars e las chanzuns cun-
tschaintas sun gnüdas s-chaffi-
das eir nouvas creaziuns. Quist

cudaschet es dal rest eir ün bun
mez per promover l’integraziun
linguistica. El sustegna implü a
manadras da gruppas da gö e da
canortas sco eir a muossadras in
lur lavur da minchadi. Cun du-
dir ils versins vain s-chaffida
identità culla lingua e cultura
rumantscha, ün factur impor-
tant pel svilup persunal da min-
cha uffant.

Daplü co be ün
cudaschet da versins

Reavertura digl hotel
a Vargistagn

■ (cp/gmb) Suainter egna stad
cun lavurs da restauraziùn e
igl Hotel Restorànt Capricorns
cugl Center da Capricorns
puspe pront da ratschever
giasts cun l’avertura digls 21
da dezember 2011. Agl zenter
da la restauraziùn e stada la sa-
naziùn energetica totala. Ear e
vagnieu mess pesa sen la revali-
taziùn digl bietg historic or digls
ons 1930. Betga me par turas da

skis, excursiùns da gianelas a
cursas da schlieusets, mo ear par
viandànts, spassageaders ad
avànt tut par famiglias cun un-
fànts porscha igl Hotel Capri-
corns la pussevladad da giuder
la natira an sia baleztga a varie-
tad. Igl hotel e egn liac da par-
tenza exzelent par vieadis pintgs
a grànds.

Igls 21 da dezember earva igl Hotel Capricorns a Vargistagn sias portas.
FOTO D.DOLF

Bernard Cathomas e David Spinnler
Dus Rumantschs entran da nov en il cussegl da pressa svizzer

■ (anr) Dacurt è vegni enconu-
schentmidadas en il presidi dal
cussegl da fundaziun dal Cus-
segl svizzer da pressa. Nov par-
sura da quel daventa davent dal
1. da fanadur 2012 Bernard Ca-
thomas, anteriur directur da
RTR. El è successur dal schurna-
list tessinais Enrico Morresi che sa
retira cun la fin da quest onn.Du-
rant l’emprim semester da 2012
vegn Philipp Cueni, chauredactur
dad «Edito + Klartext», il maga-
zin da medias, a surpigliar interi-
misticamain il presidi.

Il Cussegl svizzer da pressa
cumpiglia 21 commembers. Da
nov fa part – cun David Spinnler
– per l’emprima giada er in Ru-
mantsch dal cussegl da pressa. El è
manader da redacziun da RTR en
l’Engiadina ed è vegnì proponì da
la secziun sindicalista da medias
(SSM) a Cuira. President dal cus-
segl da pressa è dapi primavaira
passada Dominique von Burg, re-
dactur da la «Tribune de Genève».

Cussegl da pressa:
instanza da recurs

Il cussegl da pressa è vegnì fundà
– sco ina fundaziun – 1975 tras
l’uniun da schurnalists e schurna-
listas. Dapi 2000 fan era la con-
ferenza dals chauredacturs ed il
sindicat Comedia part. Era l’uni-

un dals editurs e la Societad da ra-
dio e televisiun svizra (SSR) èn
daventads 2008 purtaders dal
cussegl da pressa.

Il cussegl da pressa è l’instanza
da recurs (u reclamaziuns) per
dumondas eticas tar ils meds da
massa (tschertgar la vardad, liber-
tad d’infurmaziun, pluralissem
d’opiniuns, separar fatgs e com-
mentaris ed obligaziun da recti-

fitgar). El surveglia ils meds da
massa svizzers e propona co il
consument (lectur, auditur ed
aspectatur) po vegnir tar infur-
maziuns objectivas. El n’ha den-
tant nagina pussaivladad giuridi-
ca dad influenzar. Era na sa el
betg scumandar ina publicaziun,
mabain sulet recumandar.Dal re-
minent ha quest cussegl er edì in
codex da pressa che cuntegna ils

dretgs sco era las obligaziuns da
schurnalistas e schurnalists.

Il cussegl da fundaziun dal
Cussegl svizzer da pressa, presi-
dià da Bernard Cathomas, è
cumpetent per la finanziaziun,
fixar las finamiras e l’organisazi-
un da quell’instanza da recurs
per dumondas che pertutgan
l’etica tar ils meds da massa en
Svizra.

Bernard Cathomas (san.) daventa nov pasura e David Spinnler (dretg) nov commember dal cussegl da pressa
svizzer. FOTOS LQ

Art ella neiv e culla neiv
La senda d’art spel Rein cun nova dinamica

■ (anr/gv) La senda d’art spel
Rein ei la stad in dils magnets
a Trun. Igl unviern anflan den-
ton buca tons la via a Trun per
contemplar las sculpturas da
varga 30 artists jasters ed indi-
gens postadas agl ura dalla via
da 1,5 kilometers.Culla cuntra-
da en neiv nova sco culissa ein las
sculpturas denton bein schi bia-

las e la neiv sezza ei il niev artist.
La neiv dada ils davos dis ha dau
nova tempra allas sculpturas e
meinsvart era nova muntada. La
neiv cumprova era l’explicaziun
dil scribent franzos André Gide.
Il titular dil premi Nobel ha con-
statau ch’igl art seigi la collabo-
raziun da Diu ed igl artist. Dif-
ferents dils exponats alla senda

dil Rein laian supponer che la
collaboraziun digl artist cun Diu
ei disturbada. La neiv ha procu-
rau per remedura. La senda en-
tscheiva sper il campadi e meina
perliung dil Rein tochen a
Rensch. Era igl unviern ei la sen-
da preparada.

La senda d’art spel Rein a Trun mereta era igl unviern ina viseta. La foto muossa ina ovra da Fis Guldimann.
FOTO G. VENZIN

Concert a Glion
■ (anr/gc) Alla fin dalla jamna
ha giu liug a Vrin ed a Glion in
concert d’advent e Nadal per
beneficenza. Venderdis sera ha
igl Ensemble da clarinettas Vella
concertau – ensemen cun ils af-
fons dil Consorzi da scola
Vrin/Lumbrein – en baselgia pa-
rochiala a Vrin. Dumengia suen-
termiezdi ha il numnau ensemble
delectau – da cuminonza cul
Chor cecilian da Glion – cun in

concert ella baselgia claustrala
dallas dominicanas. Il recav
d’omisduas occurrenzas ei ius en
favur dil Hôpital d’Albert
Schweitzer en Haiti. Igl iniziant
da quel, il miedi Rolf Maibach,
ch’era presents a Glion, ha pre-
sentau siu spital ed engraziau re-
sentidamein pil deletg musical e
sco regal.

■ VAL MÜSTAIR

Eposiziun speciala
a Fuldera

(anr/mfo) Il success da l’exposi-
ziun chi ha gnü lö tanter Nadal
e Büman aint il Chastè da cul-
tura a Fuldera dà andit als re-
spunsabels da la chasa da cunti-
nuar.

Perquai varà eir quist on lö
l’exposiziun chi ha ün’orma tu-
ot speciala. Set artists e la grup-
pa d’impedits da la Val Müstair
expuonan a partir dals 26 de-
cember da tuotta sort ouvras
d’art.

■ VISCHNANCAS

Finanzas saunas
(ac) L’Uffizi chantunal da vi-
schnancas attesta a las vischnan-
cas d’avair ina buna planisaziun
da finanzas e d’adattar la quota
fiscala al plan d’investiziun. A
bleras vischnancas èsi reussì da
sminuir ils debit ni d’augmen-
tar la facultad durant ils onns
passads. Las differenzas tranter
las vischnancas èn vinavant
grondas.

